
W duchu słowjanskeju japoštołow Cy-
rila a Metoda załoži kapłan Michał Hór-
nik 13. decembra 1862 Towar stwo swja-
teju Cyrila a Metoda. Z tym słuša wone 
k dźensa hišće aktiwnym serbskim to-
warstwam z najdlěšimi před stawiznami. 
Jeho zaměr bě a je, do bre katolske pub-
likacije w serbskej rěči wudawać. Hižo 
w januarje 1863 wuńdźe prěnje wudaće 
Katolskeho Posoła, kotrehož prěni re-
daktor bě Michał Hórnik.
Kaž wšě druhe serbske towarstwa bu 
tež Towarstwo Cyrila a Metoda wot 
na  cionalsocialistow zakazane, to war  
stwo wa ćišćernja a zamóženje to war
stwa wuswojenej. Jako posle d nja 
serbskorěčna nowina so Katolski Po
soł w juliju 1939 zakaza. Po Druhej 
swětowej wójnje bu we wuchodnej 
Němskej kóždežkuli towarstwowe ži
wje nje zadźěwane. Katolscy serbs-
cy du chowni pak njehladajo na to w 
du chu towarstwa dale skutkowachu. 
Lět dźesatki běchu serbscy duchowni 
za wudawanje katolskich publikaci-
jow w serbskej rěči zamołwići. 1985 
załoži so Zjednoćenstwo Cyrila a 
Metoda jako biskopski skutk Drje ž 
dźanskoMišnjanskeho biskop stwa. 
Skónčnje sćěhowaše 28. januara 1991 
znowazałoženje towarstwa.
Wot decembra 1950 smědźeše Katol
ski Posoł znowa wuchadźeć. Wot 1991 
je zaso Towarstwo Cyrila a Metoda 
wudawaćel, wot 1992 wuchadźa no-
wina tydźensce. Z 2.150 eksemplarami 
je wona po nakładźe najsylniši serbski 
periodikum. 
Hač do dźensnišeho widźi Towarstwo 
Cyrila a Metoda swój hłowny nadawk w 
naležnosći załoženja, mjenujcy na božne 
pismowstwo w serbskej rěči rozšěrjeć. 
Z wobrazowym zwjazkom „Jan Pawoł 
II. a Serbja“ česći towar stwo w aprylu 
2005 zemrěteho bamža, ke kotremuž 
mějachu serbscy katolscy wěriwi wose-
bity poćah. W zamołwitosći towarstwa 

wuńdźechu wobšěrne serbske bibliske 
teksty za Božu mšu (lekcionary). Wu-
date buchu tež łopjena z modlitwami, 
spěwne knižki za dźěći za wuhotowa
nje cyrkwinskeho lěta, wšelake infor-
maciske łopjena wo katolskich Serbach 
a prěnja serbskočěska hudźbna CD. 
Wšo to čini so čestnohamtsce.
Nimo informowanja wo katolskich te
mach znutřka a zwonka Łužicy pod
pěruje towarstwo swojich čłonow w 
žiwym wužiwanju serbšćiny. Serbske 
nałožki kaž křižerstwo su jara wusko 
z katolskej wěru zwjazane. Tohodla 
spěchuje towarstwo tež hajenje nało ž kow 
a kulturu. 
Towarstwo Cyrila a Metoda ma něhdźe 
500 sobustawow. To su jednotliwcy kaž 
tež čłonojo korporacijow. K TCM słu
šeja Bratrowstwo w Kulowje, Serbske 
spěwne towarstwo Ralbičanskeje wosa-
dy Lilija, Chróšćanski cyrkwinski chór, 
Chróšćanske sportowe zjednoćenstwo 

a Serbscy skawća „Alojs Andricki“. 
Dźěławosć towarstwa je jara mnoho
stronska a saha wot nabožneje litera-
tury a kubłanja přez mjezynarodne po-
mocne akcije hač k hudźbje a sportej. 
Na swójbnych dnjach so na přikład 
nimo nabožneho pozadka serbske 
sebjewědomje posrědkuje. TCM stara 
so tohorunja wo samostejacych a orga-
nizuje wot 1997 lětnje wjacore zetka
nja, zwjetša w Domje biskopa Bena w 
Smochćicach.
Stajne kontakty wobsteja do Pólske
je a Čěskeje, ale tež k mjeńšinje 
Słowjencow w Korutanskej (Awstri
ska). Hižo přez lěta organizuje TCM 
pod motom „Łužica pomha“ darjen
ske akcije a pomocne transporty do 
Bosniskeje, Rumunskeje a do druhich 
krajow. 1998 zahaji so na nastork To-
warstwa Cyrila a Metoda jednanje k 
zbóžnoprajenju 1914 w Radworju ro
dźeneho a 1943 w koncentraciskim 
lěhwje w Dachauwje zamordowaneho 
serbskeho kapłana Alojsa Andricke-
ho, kotrež smědźachmy 2011 dožiwić. 
Pokazać ma so nimo toho na njedaloko 
Budyšina pola Smochćic stejacy mileni-
jowy pomnik z bronzowymaj figuromaj 
japoštołow Słowjanow, swjateju Cyrila 
a Metoda. Tutón bu w nowembrje 2000 
poswjećeny. Pomnik bu bjezwuwzačnje 
z darow financowany.
1991 słušeše Towarstwo Cyrila a Me-
toda k załoženskim sobustawam refor-
mowaneje Domowiny a je z toho časa 
z jeje čłonom.

Wšěm čłonam, přećelam a part 
neram Domowiny přeju měr

liwe a spokojne hody kaž tež strowe 
a zbožowne nowe lěto. Zhromadnje 
chcemy wuspěšne stawizny Domo-
winy dale pisać. 
Wam a Wašym familijam, wšyknym 
cłonkam, pśijaśelam a partnarjam 
Domowiny žycym měrne a spoko-
jne gódy ako teke strowe a glucne 
nowe lěto. 
Ihnen und Ihrer Familie, allen Mit-
gliedern, Freunden und Partnern der 
Domowina wünsche ich ein frohes 
Weihnachtsfest sowie Glück, Ge-
sundheit und Erfolg im neuen Jahr. 

Dawid Statnik
předsyda/pśedsedaŕ Domowiny/Vorsitzender

150 lět Towarstwo Cyrila a Metoda

Podobizna Cyrila a Metoda w Baćońskej 
cyrkwi  foto: Rafael Ledźbor

Lětsa dnja 13. decembra woswjeći to war stwo katolskich Serbow, Towar stwo 
Cyrila a Metoda (TCM), 150. róčnicu swojeho załoženja. Domowina posrědkuje 
předsydstwu a wšěm čłonam TCM wu trobne zbožopřeća. „W žiwjenju katol skich 
Serbow zjednoćeja so na jónkrótne wašnje wěra do Boha, nałožki a serbska rěč. 
Smy hordźi a wjeselimy so, zo přisłuša Towarstwo Cyrila a Metoda Domowinje a 
naše dźěło konstruktiwnje přewodźa. Přeju wšěm čłonam TCM wosobinsce wšo 
najlěpše a towarstwu dale wuspěšne skutkowanje na dobro našeho naroda“, 
pisa předsyda Domowiny Dawid Statnik.

Wustajeńca serbskeho ludoweho wuměłstwa k 100. róčnicy Domowiny

Přihotowachu hłownu 
zhromadźiznu 

Projektny dźeń wotkry perspektiwy

W Krajnym sejmje Braniborskeje w Pod stupimje bu 
dnja 16. oktobra skład nostnje 100. róčnicy załoženja 
Do mo winy wustajeńca wuměłstwa wote wrjena. Pre-
zident Gunter Fritsch (napr.) witaše k tomu referent-
ku frak cije Lěwicy dr. R. Harcke, zapósłancow kraj-
neho sejma Kerstin Kircheis a WerneraSiegwarta 
Schippela (wobaj SPD), předsydu Rady za serbske 
naležnosće Haralda Koncaka, předsydu Domowiny 
Dawida Statnika, předsydku rady Załožby za serb-
ski lud Lejnu Theurichowu (wotl.) a dalšich hosći. 
Přehladka nasta na nastork Braniborskeje serbskeje 
rady a bu wot wuměłcow Spěchowanskeho kruha 
za serbsku ludowu kulturu z. t. zestajana. 18 mo-
lerjow prezentuje 50 twórbow na př. k temam 
krajina, narodna drasta a brunica. Nimo toho su 
wušiwanki serbskeje narodneje drasty a wuhoto-
wanje Janšojskego boga widźeć. Wustajeńca traje 
hač do 14. decembra.  foto: Gregor Wieczorek

Přihoty 16. hłowneje a wólbneje zhro
madźizny Domowiny, kiž so dnja 
23.03.2013 we Wjebnje přewjedźe, 
ste  jachu w srjedźišću wuradźowanja 
Zwjaz koweho předsydstwa Domowi
ny dnja 20. nowembra w Choćebuzu. 

Zwjazkowe předsydstwo schwali mjez 
druhim kluč delegatow a doporučenje 
za jednanski porjad hłowneje zhro ma
dźizny. Namołwja wšitke sobustaw ske 
župy a towarstwa, zo bychu kan didatow 
za wólby předsydy a mě  stopředsydow 
Domowiny, dalšich čło now zwjazko-
weho předsydstwa a čłonow rewizijne-
ho a změrcowskeho wuběrka nastajili. 
Předsyda Domowiny Dawid Statnik 
dale namjetowaše, wo móžnosći pře
myslować, čłonow zwjazkoweho před 
sydstwa w přichodźe w prawólbach 
wolić. Tak by so wšo čłonstwo na 
wól bach wobdźělić móhło. Wo tutym 
namjeće, kiž by rólu Domowinskeje 
bazy zesylnił, budźe předsyda hišće 
lětsa ze županami a předsydami spe-
cifiskich fachowych towarstwow dale 
diskutować.
Dale zaběraše so zwjazkowe před syd
stwo z prěnim dźěłowym naćiskom 
noweho programa „Domowina 2025“, 
kiž je programowa komisija Domo-
winy před połožiła. Naćisk budźe so 
najprjedy znutřka Domowiny disku
tować. Po januarskim posedźenju 
Zwjaz koweho předsydstwa Domowi-
ny ma so předźěłany naćisk do zjaw-
neje diskusije dać.

„Wobhladaj sej swět, ale nawróć so!“ 
bě hesło projektneho dnja spočatk no
wembra na Serbskim gymnaziju w Bu
dy šinje. Zarjadowałoj stej dźeń Serb ske 
mło dźinske towarstwo PAWK a Do
mo  wina z projektom „Rěče su kluče“ 
zhro madnje ze Serbskim gymnazi-
jom Budyšin. Z nim chcychu šulerjam 
šěrokosć móžnosćow po maturje poka
zać.
 
Tak přednošowaše Christina Brěza
necŽurowa z Kub łan skeje agentury 
Budyšin wo wučer skim dorosće, a 
knje ni Kosmehl z dźěłoweje agentu-
ry předstaji móžnosće poradźowanja, 
terminy a požadanske časy. Šulerjo 
zhonichu, kak móža so z motiwacis-
kim listom za studij abo přebywanje 
we wukraju požadać. Optikarski mišter 
Rüdiger Lenz wjedźeše ze šulerjemi 
požadansku rozmołwu a da pokiwy, kak 
měł so jednotliwc na nju přihotować.

Dźěłarničce wěnowaštej so móž no
sćam w času „mjez šulu a studijom“ a 
„wot wukubłanja k studijej“. W prěnjej 
porěčachu młodostni, kiž maja hižo na
zhonjenja z dobrowólnej słužbu w tu a 
wukraju, kaž Hańžka Šimanec, kiž bě jako 
aupair w Španiskej, a Helena Bětnarjec, 
kiž wuži poskitk „work&travel“ w Aw
stralskej. Šulerjo zhonichu wo lěpšinach 
a brachach a što to někak płaći. Tereza 
Stübnerec informowaše wo móžnosći 
wukubłanja jako elewa, kiž NSLDź 
kóžde lěto poskića. W dźěłarničce „so-
rabistika a wučerstwo“ předstaji so studij 
wučerstwa za zakładny schodźenk hač 

k wučerjej za powołansku šulu. Achim 
Glücklich, nawoda Ralbičanskeje šule, 
skedźbni šulerjow na to, zo měli so wo 
tym informować, kotra kombinacija 
předmjetow je trěbna; tuchwilu su wo-
sebje trěbni wučerjo za přirodowědne 
předmjety. Dr. Jana Šołćina a prof. dr. 
Wornar, Diana Naglec a Metod Šołta 
wabjachu šulerjow za studij sorabistiki 
na uniwersitu do Lipska. Andreja Heni-
chowa porěča za wobłuk wučerstwa na 
powołanskej šuli. Beno Hoyer, student 
stawiznow a katolskeje nabožiny na 
Techniskej uniwersiće w Drježdźanach, 
sposrědkowa swójske nazhonjenja ze stu-
dijom. Po wukubłanju so na studij podać 
je dalši móžny puć. Tutón rysowachu 
Marian Wjeńka, Nicole Zimmermannec 
a dalši młodostni na swójskim přikładźe. 
Šulerjo zhonichu, zo su praktiske zakłady 
za studij wužitne a zo poskića so mnoho 
dualnych studijow, hdźež so teoretiska 
wěda z praktiskej wjaza.

Wjeršk dnja bě koło ze studenta-
mi w awli. Dohromady 20 z nich bě 
na kubłanišćo přichwatało. Najprje-
dy kóždy student swójski žiwjenski 
puć po maturje předstaji a po tym bě 
składnosć k wosobinskej rozmołwje, 
mj. dr. wo móžnosćach bydlenja w stu-
dijnym měsće. 

Organizatorojo so wšitkim sobuskut-
kowacym za wopokazany angažement 
wutrobnje dźakuja a přeja šulerjam 
wšitko najlěpše do přichoda.

Katja Liznarjec a Diana Pawlikowa

Žnjowny swěźeń pód znamjenim 
100 lět Domowina w Dešnje

Młoźinski swěźeń

Dešańska gmejna jo na wósebny part 
wóswěśiła stoty jubilej serb skego kšy
wowego zwězka, a to gromaźe z tam-
neju Domowinskeju kupku, wejsneju 
Domowinskeju młoźinu, Dešańskim 
muzejom a z Dešańskeju wósadu. 
Dožywiś su mógali pśiglědarje na tom 
19. awgusće pisany program, kenž jo 
se zachopił z dwójorěcneju serbsko
nimskeju nam šu. Na njej su wuzwig-
nuli wóznam Domowiny za zdźaržanje 
Serbojstwa, su spominali na jeje zało
ženje a na něgajšnego Dešańskego fa
ra rja Bogumiła Šwjelu, kenž jo Domo-
winu sobu załožył a jeje mě naraźił. Pśi 
jogo pomniku, napśeśiwo cerkwje, su 
jomu k cesći wuspiwali serbske ludo-
we štucki a serbsku hymnu. Zwězali 
su Dešanarje wšykno ze swójim žnjo
wnym swěźenjom, na kótaremž jo 13 
kjarli na kónjach kokota łapało. Pó 
kokotu jo pśedstajiła wejsna Domo-
winska kupka wšake z Dešańskeje his-
torije, a to ako źiwadło w serbskej rěcy. 
Głowne sceny su pokazali žy wje nje w 
Dešnje wokoło lěta 1912. Pśiglědarje, 
ako su pśišli ze susednych jsow, ale 
teke z Górneje Łužyce, su mytowali 
pśedstajenje a raźony swěźeń z wjeli-
keju chwalbu a z wjelikim pśiklaskom.

Ku góźbje 100lětnego wobstaśa Do
mo winy jo župa Dolna Łužyca wugó
towała na 13. a 14. juliju w Dešnje „Dny 
młoźiny“. Z tym su zwězali tradicio-
nelny DomowinaCup we wolejbalu a 
balokopanju. Organizěrował jo swěźeń 
młoźinski koordinator župy Helmut 
Matik, gromaźe z młoźinskim akti-
wom Domowiny. Dogromadu 17 must-
wow jo se w balokopanju a wolejbalu 
wuběźowało a na kóńcu su se mógali 
mustwa z Rogozna, Strobic, Limbar-
ka, Dešna a wót žarjabnice wó prědne 
městna w swójom sporśe wjaseliś. Teke 
na wjacorne reje su młode luźe raźi a w 
bogatej licbje pśichwatali. 
Pśi góźbje swěźenja su se teke pó
cesćili dobyśarje we wuběźowanju 
wó nejrědnjejšy majski bom, kótarež 
młoźinski aktiw župy gromaźe z No
wym Casnikom lětnje wugótujo. How 
glěda se wósebnje na serbske elementy 
pśi wupyšnjenju bomow a toś su se mó-
gali lětosa wobźělniki z Košnojc prědne 
městno wudobyś.
Domowinažupa Dolna Łužyca ma we 
swójich rědach źewjeś młoźinskich 
kupkow z dogromadu wěcej ako 430 
cłonkami.  M. Kóńcaŕ

To wóni su, te lětosne krale na Superkokośe: W srjejźi dobyśaŕ Mathias Panwic a Marie 
Christin Panwicojc z Dešna, drugi kral Rico Noack z Běłeje Góry a jogo kralowka Sina 
Śernikawic (nalěwo) a Christian Domań a Laura Koalic z Prjawoza.
 tekst a foto: Marcus Kóńcaŕ

Ze serbskej internetnej stronu

Wot 30. oktobra prezentuje so Zwjazk 
za serbski kulturny turizm z. t. w inter
ne će pod www.tourismus-sorben.com 
tež w hornjo a delnjoserbskej rěči. 
Zajimawe a stajnje akualne strony 
zmóžnjeja hłuboke dohlady do kulturne-
ho herb stwa serbskeho ludu a informu-
ja wo našej rěči, nałožkach, rjemjesle, 
nałožowanym wuměł stwje a kulturno
turi stis kich zajimawostkach w serbskim 
sydlen skim rumje. Zhro madnje z turi
stiskimi zwjaz kami Łužicy pod pěruje 
towar stwo wudźěłanje poskitkow, kiž 

móža zajimcy podłu tematiskeho puća 
„Serbske impresije“ knihować. K to
mu słuša tež zwjazanje kolesowanskich 
šćežkow „Serb ske impresije“ Hornjeje a 
Del  njeje Łužicy z kolesowanskej šćežku 
„Wjerch Pückler“. Na mjeztym něhdźe 
500 km dołhej čarje dóstawaja turisća 
w muzejach, domizni skich stwach, cyr
k  wjach a na přikładźe pom nikow do
hlady do zašłosće a přitomnosće woby
dlerjow. Přichodne lěta je rozšěrjenje 
tuteje kolesowanskeje šćežki na cyłu 
dwurěčnu Delnju Łužicu planowane. 

Tež serbsce: turistiske poskitki, kiž prezentuje Zwjazk za serbski kulturny turizm na swojej 
internetnej stronje tekst a foto: Wolfgang Kotissek

„Hdyž rentnarjo zapřimnu“

Gratulacija serbskim rybarjam „Karla a Katrina“
premjera filma

Pjatk, dnja 28.09.2012 je Serbska laj
ska dźiwadłowa skupina Chrósćicy  
swoju nowu inscenaciju „Hdyž rent-
narjo zapřimnu“ prěni raz publikumej 
předstajiła. Kriminalnu komediju Beaty 
Irmisch bě Jašćan Ludwig Zahrodnik 
do serbšćiny přenjesł. Režiju měješe 
Tomaš Cyž, dźiwadźelnik při Budy
skim NSLDź. Wón bě nazymu 2010 
wuměłski nawod Chróšćanskich dźiwa
dźelnikow přewzał, štož bě za skupinu, 
kotraž je mjeztym w 35. lě će swojeho 
wobstaća, woprawdźe zwje selacy po-
dawk hladajo na jeje přichod.
Publikum w Chrósćicach premjerne 
předstajenje derje přiwza. Dźesać hra
jerjow – mjez nimi tež jara aktiwna 
„seniorowa słužba samopomocy“ (Za la 
Cyžowa, nowačk Jürgen Njek, Jan Pjech 
a Křesćan Wałda) – swoje róle derje 
zmištrowachu a postarachu so wo do-
bru nahladu. To je nam staj nje najlěpši 
dźak za wšě prócowanja a pohon za 
pjeć dalšich předstajenjow w lěće 2013. 
Naš dźak słuša režiserej T. Cyžej, L. 
Zahrodnikej, Załožbje za serbski lud, 

Zastupujucy jadnaŕ Domowiny Ha rald 
Końcak jo dnja 20. oktobra gratulěro
wał Zjadnośeństwoju serbskich bło
śańskich ry barjow Bórkowy a woko-
lina z. t. k 60lětnemu wobstaśeju w 
mjenju zwěz kowego pśedsedarstwa 
Domowiny a župy Dolna Łužyca. 
Mjazy drugim jo H. Końcak gronił: 
„Serbske stawizny su dopokazali, 
až serbske rybarstwo a Domowina 
stej pśecej wusko gromadu źěłałej 
a we wjelikej nuzy jo Domowina 
pśecej a zasej pomagała. Wy, lube 
rybarje, sćo jaden źěl Domowiny, 
jadna wósebna bogatosć, tu comy w 
Bramborskej dalej wobchowaś a dla 
togo buźomy Was dalej spěchowaś a 
pódpěrowaś.“
60 Jahre Gemeinschaft wendischer/
sorbischer Spreewaldfischer hat et-
was zu tun mit Liebe und Verbunden-
heit zur Heimat, mit Achtung der Ar-
beit unserer wendischen Vorfahren. 
Wir waren immer dann stark, wenn 
wir gemeinsam gegen Missstän-
de, gegen unsinnige Verfügungen 
und Gesetze vorgegangen sind. Die 
Schreibtischtäter in den Amtstuben 
von Cottbus bis Potsdam haben uns 
das Leben oft schwer gemacht. Die 
Festschreibung uralter Fischerei und 

Pachtrechte unserer Vorfahren, der 
Kampf gegen das Hochwasser in den 
50er Jahren, der Widerstand gegen 
überzogene Forderungen der Angler 
hat uns so manche Zornesfalte be-
schert. Der Amtsschimmel wieherte 
gewaltig, als wir den Entwurf der 
Schifffahrtsverordnung zur Kenntnis 
nahmen, den wendischen Spreewald-
fischern war nur noch eine Statisten-
rolle vorbehalten. Aber ich denke 
auch an den erkämpften Kompromiss 
beim Erwerb des Fischereischeins B 
oder den anhaltenden Kampf gegen 
die Kormoranplage, dass alles sind 
Gründe, heute ausgiebig zu feiern.“
Harald Końcak jo spominał na 
aktiwistow prědneje góźiny a jo 
wuzwignuł an ga žement serbskich 
rybarjow až do źin sajšnego. Wón jo 
gronił: „20 Jahre seid ihr nun schon 
Mitglied des DomowinaRegional-
verbandes Niederlausitz, eine zwei-
felsohne fruchtbare Zusammenarbeit 
hat sich entwickelt, die auf die Stär-
kung des Wendentums ausgerichtet 
war und ist. Ich möchte Euch bitten, 
Euch für die Pflege unserer Mutter-
sprache einzusetzen, denn Erhalt von 
Brauchtum ist auch Pflege der wendi-
schen Sprache.“ 

Hornjoserbsce synchronizowany dan 
ski dźěćacy film „Karla a Katrina“ mě
ješe dnja 20. nowembra w Chróšćanskej 
„Jednoće“ premjeru. 
Karla a Katrina běštej raz najlěpšej 
přećelce. Tola nadobo zajimuje so Ka-
trina dale a bóle za hólcow, swój han-
dy a hudźbu. Karla wšak so nadźija, 
zo budźetej zaso přećelce a přeprosy 
tuž Katrinu na dowol ze swojej swój-
bu. Krótko do wotjězda Katrina tež 
woprawdźe přińdźe! Cyle zbožowna 
je Karla přećelce we wšěm k woli. To 
Katrinu zatrašnje myli a prózdniny by-
waja za nju dźeń a wostudliše ... doniž 
njezeznajetej Jonasa, hólca ze susodne-
je wjeski, do kotrehož so Karla zalubu-
je. Přećelstwo holcow dyrbi dalše pru-
wowanje wobstać. Hač wšě zadźěwki 
a napjate dyrdomdeje přetraje?   
Je to jara žiwy a pisany film za cyłu 
swójbu, kotryž wobjednawa temy kaž 
přećelstwo, prěnju lubosć a swójbne 
žiwjenje.

za přihladowarjow wot 8 lět

NSLDź a dalšim spěchowarjam. Přichodne předstajenje: njedźelu, dnja 06.01.2013 
w „Bjesadźe“ w Nje bjelčicach. G. Lebzyna, předsydka skupiny

Jan Pjech, Zala Cyžowa, Jürgen Njek a Křešćan Wałda (wotlěwa) w hrě „Hdyž rentnarjo 
zapřimnu“ Serbskeje lajskeje dźiwadłoweje skupiny Chrósćicy z. t. foto: D. Štiler

Wjace informacijow pod 
www.serbske-kino.de

Přepodachu we Wojerecach Myto a Čestne znamješko Domowiny 

Mytowanski wuběrk Domowiny je 
pod nawodom swojeje předsydki Mar-
haty Korjeńkoweje z wulkeje ličby za-
podatych namjetow lětsa slědowacych 
lawreatow wuzwolił:
Myto Domowiny 2012 spožči so:
- Serbskej rejowanskej skupinje  
 Ćisk z. t.,
- Angelice Häneltowej, kiž je mj.
 dr. aktiwna čłonka TCM, chóra
 Meje a Zwjazka serbskich spěwar  
 skich towarstwow,
 zastupowacemu předsydźe Zwjazka  
 serbskich rjemjeslnikow a přede wza   
 ćelow Janej Wjenkej z Wotrowa a
- Trudli Kuringowej, župance župy  
 „Michał Hórnik“ Kamjenc.

Dźěćaca a młodostna skupina „Swĕt-
laška“ z Choćebuza pod nawodom 
Jany Krügerjoweje a Mile Nagorineje 
dósta Myto Domowiny za dorost. 

Čestne znamješko Domowiny 
dóstachu:
- Lucija Rokšteinowa z Wojerec,
- Joachim Glücklich z Bórkhamora,  
 čłon změrcowskeho wuběrka
 Domowiny,
- Sigrid Bernerowa z Hućiny,
- dr. Beno Wałda z Worklec,
- Marlis Konjechtec z Hućiny, 
 čłonka župneho předsydstwa   
 Budyšin,
- Pětr Lipič ze Swinjarnje, 
- dr. Madlena Norbergowa z Cho 
 ćebuza, županka župy Delnja 
 Łužica z. t.,
- Jurij Dźisławk z Haslowa, 
- Anka Gräfowa z Wětošowa a 
 spisowaćelka a wudawaćelka 
 Elke Naglowa z Łaza.

Serbski blidar Jan Wjenk dźakowaše 
so w mjenje mytowanych. Mjez dru-
him wón praji: „Nas wuznamjenje-
nych česći, zo k 100. róčnicy Domo-
winy tute myto dóstanjemy. Njech 
njezabudźmy w tutym wokomiku 
tež na tych wótčincow, kotřiž su ze 
swójskeho přeswědčenja hustohdy 
bjez připóznaća a dźaka na dobro 
serbskeho luda dźěłali a wojowali. 
Kaž so praji, je drje to prěni raz, zo 
dóstanje mjez druhim tež serbske 
rjemjesło tutu česć wuznamjenjenja. 
Kaž je kultura duša naroda, je hospo-
darstwo jeho rjap. Wid do přichoda 
pokazuje, zo je dale a trěbnišo, měć 
sebjewědomych a horliwych ludźi, 
kotřiž njehladaja do zańdźenosće 
a njewotpočuja na docpětym. Tući 
přeswědčeni žněja wuspěch a móža 
z dobrym swědomjom do přichoda 
kročić, bjez stracha njeporadźenja.“

Lětuši lawreaća Myta Domowiny, Myta Domowiny za dorost a Čestneho znamješka Do-
mowiny na wuznamjenjenskim zarjadowanju dnja 12. oktobra we Wojerowskim hrodźe  
 fota: Jurij Helgest, Měrćin Kašpor (2)

„Njeje rjeńšeho, hač SerbowDomowinjanow za spomóžne dźěło za naš lud 
a narod w Delnjej kaž tež Hornjej Łužicy připóznać a wuznamjenić.“ To pra-
ji předsyda Domowiny Dawid Statnik, witajo na předwječoru 100. róčnicy 
załoženja Domowiny lětušich lawreatow Myta Domowiny, Myta Domowiny 
za dorost a Čestneho znamješka Domowiny kaž tež dalšich hosći do Woje-
rowskeho hrodu. Wón podšmórny: „Domowina je drje naša wulka třěcha, tola 
Domowina sće wosebje wy, kotřiž so njesebičnje w našich serbskich towarst-
wach angažujeće. Aktiwity kóždeho jednotliwca so tak do wulkeho cyłka ple-
tu a su z tym spomóžny škit, zepěra a zarodk za naš nowy přichod ... Za Waše 
njesprócniwe towaršnostne čestnohamtske dźěło wuprajam Wam sprawne 
připóznaće a wulki dźak.“



Dokumentarny film z titulom „W zna
mjenju lipy“ bu k 100. róčnicy zało
ženja Domowiny zhotowjeny. Swoju 
premjeru měješe na wuznamjenjen
skim zarjadowanju dnja 12. oktobra 
we Wojerecach. Filmowcy filmoweje 
skupiny SORABIA wopytachu aktiwi
stow narodneje organizacije tam, hdźež 
skutkuja. Tak rěči dr. Beata Brězanowa 
wo rěčnym projekće „Witaj“, županka 
Brigita Šramina wo wuspěchach 
župy „Han drij Zejler“ Wojerecy a 
předsyda Domowiny Dawid Statnik 
wo přichodźe Domowiny w Hornjej a 
Delnjej Łužicy. Historiske fakty a fil-
mowe wurězki jón wudospołnjeja. 
22mjeńšinski film předleži w hor
njoserbskej, delnjoserbskej a němskej 
rěči. Hač do kónca lěta zhotowja so 
kopije za župy a nadregionalne čłonske 
towarstwa Domowiny, zo bychu film 
na swojich zarjadowanjach wužiwać 
móhli.

Naša Domowina - čisło 4 - 20124

„W znamjenju lipy“

Zetkanje ze słowjanskimi kulturami

10 lět Dolnoserbski internat

W ramiku lětušeho tydźenja kul-
turow wotmě so dnja 26.09.2012 
w Serb skim šulskim a zetkawan
skim centrumje (SŠZC) w Budyšinje 
Dźeń słowjanskeje kultury. Zaměr 
zarjadowan ja bě, nje wědu a předsudki 
wottwarić a w zetkawanskim cen-
trumje nowu tradiciju zahajić. 
Partnerojo Domowiny jako nošerka 
tutoho projekta běchu nimo zamoł
witeje za wukrajnikow w Budyskim 

Ze spiwom „Błotka lube“ su wuwi tali 
wukniki a wuknice Dolno serbskego 
internata, dnja 20.10.2012, gósći 
we swójom domje. Góźba jo była 
10lětne wobstaśe jich doma. 
Južo zajtša rano su wukniki a 
wótkubłarki a Kathrin Šwjelina z 
RCW bufet za gósći pśigótowali. 
Někótare źowća su se gjarźe serbsku 
swěźeńsku drastwu woblakli. Romy 
a Vincent stej wuwitałej starjejšych 
a gósći z klěbom a solu. Pó małem 
programje a wuwitanju jo grała kup-
ka Drjewjanki. Kito Glinga, wuknik 
12. lětnika Dolnoserbskego gymna-
ziuma, jo anekdoty ze swójogo inter-
natnego casa wulicował. A teke kn. 
Christu Elinu njejo nic wótźaržało 
wót togo, aby k nam pśišła wulico-
wat wšake tšojenja z casa, ako jo 
była wuknica w internaśe. 

Mjazy gósćami jo było teke wjele 
partnarjow internata Dolnoserbske-
go gymnaziuma, Rěcnego centruma 
WITAJ, wót Załožby za serbski lud, 
LND a teke druge. 
W spódobnej gromaźe su mógali 
wšykne se woglědaś wobraze z in-
ternatnego žywjenja w zajźonych 10 
lětach. Dosć casa jo było za mjaz-
sobne rozgrona. Źěkowne smy za 
te wjele zajmne póstarki za pśiduce 
źěło. Starjejše su chwalili dobru, at-
mosferu w internaśe, což jo za nas 
nejwětšy źěk!  
 Doreen Hufnagel

wokrjesu, Anny PietakMalinowskeje, 
wšitke tři kubłanišća SŠZC a Towar
stwo wusydlencow Majak z.t. Za wuho-
towanje někotrych stacijow móžachu so 
tež Judith Wałdźic a Madleńka Kowa
rjec z poskitkami europskeho projekta 
za mało rěčane rěče RML2future kaž 
tež sobudźěłaćerce socialneho tea-
ma RCW Franciska Zopic a Weroni-
ka Hejduškec zdobyć. Angažowani 
jednotliwcy pod pěro wa chu ze swo-

jimi poskitkami rěč ne zaběry, a to 
w serbskej, čěskej, pólskej a ruskej 
rěči, na přikład zhromadne rejowa
nje serbskich a ruskich ludowych 
rejow abo spěwanje w słowjanskich 
rěčach. K poskitkam słušachu pak tež 
wudźěłki z parličkow a zhotowjenje 
nowolětkow, kotrež přewza wjesne 
towarstwo „Radiška“ ze Stróže pola 
Hućiny. Jako čłon župy Budyšin 
předstaji tute towarstwo nimo toho 
serbske narodne drasty a nałožki. 
Mjezynarodny wolejbulowy turněr 
skićeše tohorunja móžnosće zetkanja 
kulturow.
Na kóncu projektneho dnja pře po da 
chu so 29 serbskim, němskim a čěskim 
šulerjam certifikaty „Kompetent4“ za 
znajomosće w susodnych rěčach 
a za wědu wo susodach w Eurore
gionje Nysa. Certifikaty pod pisachu 
wšitcy třo prezidenća krajow Eu-
roregiony Nysa. Dźakujemy so po 
tutym puću wšitkim partneram a 
pomocnikam za nimale tři štwórć 
lěta trajace spušćomne zhromadne 
přihoty a wuspěšne přewjedźenje 
Dnja słowjanskeje kultury wutrobnje. 
Přejemy sebi za přichod pokročowanje 
tutoho zhromadneho skutkowanja. 
 

dr. Hilža Elina, regionalna rěčnica
Rěčna animacija w čěšćinje z tołmačerku Jitku Bergholz na Dnju słowjanskeje kultury, 
kiž wotmě so dnja 26. septembra w Budyskim Serbskim šulskim a zetkawanskim cen-
trumje. foto: Pětr Zynda



SOKOŁSKE LISTY

Naša Domowina - čisło 4 - 2012 9

termin turněra: 16.03.2013
městnosć: sportowa hala Na  
třělnišću w Budyšinje
čas: 8 do 18 hodź.
zarjadowar:  Serbski Sokoł
wuhotowar:   Sokoł Budyšin

kontaktna adresa: 
Achim Kowar/telefoniske čisło: 
035796/88842 abo 
akomi@tonline.de

zaměr turněra: Pod sokołskim 
hesłom „Sportej a narodej – zdar!“ 
chcemy so zetkać k lóštnemu 
sportowanju a wjesołej zaba wje. 
Zdobom chcemy styki mjezy 
serbskimi wolejbulistami a jich 
přećelemi ze słowjanskeho wu-
kraja skrućeć a k popularizowa nju 
Serbskeho Sokoła přinošować.

přeprošene mustwa: Na turněr 
su witane mustwa dotalnych tur
něrow a nowačcy, mustwje z Pól
skeje a Čěskeje. Kóždy/a wolej-
bulist/ka, kotryž/až so do jednoho 
mustwa zarjaduje, njech so w 
swójbje sportowcow derje čuje!

woprawnjeni hrajerjo: Turněr  je 
ludosportowe zarjadowanje. Toho
dla smědźa so na nim prěnjorjadnje 
hrajerjo/hrajerki ludosportoweje a 
wokrjesneje klasy wobdźělić. W 
jednym mustwje smě tež nastupić 
jedyn aktiwny nadwokrjesneje 
runiny. Za hrajerjow nad 45 lě
tami njeje wobmjezowanja, za 
hrajerki pak scyła žane. Hrać 
smědźa wšitcy, kiž su starši hač 
16 lět. Samo so rozumi, zo su tež  
witani pólscy a čěscy hosćo. Wo 
zawěsćenje pře njezboža ma so 
kóždy wobdźělnik sam postarać.

zestawa mustwow: Wobkedź bo
wać ma so, zo 
 přisłuša kóždemu mustwu znaj
mjeńša pjeć, maksimalnje dźesać 
hrajerjow,
 su měšane mustwa mužow a 
žonow dowolene,
 smě jednotliwc w běhu turněra 
nastupić jenož w jednym mustwje, 
 dyrbi so zestawa mustwa z 
podaćom staroby hrajerjow pisom-
nje zapodać,
 ma so wupokazać při zestawje 
mustwa, kotry hrajer/kotra hra-
jerka móže so jako sudnik/sud-
nica zasadźić (wjacore mjena su 
móžne),
 ma so z přizjewjenjom mustwa 
do zahajenja turněra w sportowej 
hali 10 eurow startowanskeho 
pjenjeza zapłaćić.

modus wubědźowanja: Konkret
ny modus je wot ličby při zje
wjenych mustwow wotwisny a 
so při zahajenju turněra wozjewi. 
Hrać budźe so na čas. Městna so 
do poslednjeho wuhraja.

sudnicy: Plan sudnikow/sudnis-
kich cyłkow so z hrajnym planom 
wupowěsnje.

hruby wotběh: Hala je wot 8 
do 18 hodźin skazana. Zahajimy 
turněr we 8.00 hodź. z witanjom; 
předkoło započina so we 8.15 
hodź.. Po turněrje stej mytowanje 
dobyćerjow a zhromadna bjesa-
da. Za ćělne zastaranje budźe wšo 
spřihotowane.

termin přizjewjenja: 31. januar 
2013. Přizjewić dyrbja so must-
wa z podaćom dospołneho mjena 
mustwa a to na knoblochdomo-
wina@sorben.com

termin wulosowanja: wutoru, 19. 
februara 2012 w 16.00 hodź. we 
wulkej sportowej hali Serbskeho 
šulskeho a zetkawanskeho cen-
truma Budyšin

Achim Kowar, 
starosta Serbskeho Sokoła

Trójka Serbskeho Sokoła Achim Kowar, Claudia Knoblochec a Józef Šwon (wotlěwa) 
stara so hižo nětko wo 31. wolejbulowy turněr wo pokal Domowiny, kotryž budźe klětu 
16.03.2013 w Budyšinje. foto: Jan Hrjehor

Wupisanje za 
31. sokołski wolejbulowy turněr wo pokal Domowiny

Listowa znamka k jubilejej

Z hudźbu na dudach wobrubištaj šu
ler  jej Serbskeho gymnazija Budy  šin 
Borbora Zyndźic a Markus Šěrak pre
zentaciju wosebiteje listoweje znamki 
„100 lět Domowina“ dnja 18. septem-
bra w Budyskim Serbskim muzeju. 
Mjez hosćimi běchu zapósłancy zwjaz-
koweho sejma Marja Michałkowa, 
Klaus Brandner a Klaus Peter Bräh-
mig, wjacori zapósłancy Sakskeho 
krajneho sejma, čłonojo Zwjazkowe-
ho předsydstwa Domowiny, nawodźa 
serbskich institucijow kaž tež filate
lisća zbliska a zdaloka. Serbski zběrar 
znamkow Klaws Pětrenc z Malešec bě 
za zarjadowanje taflu ze serbskimi fi-
latelistiskimi drohoćinkami zestajał. 
Hartmut Koschyk, čłon zwjazkowe-
ho sejma a parlamentariski statny 
sekretar financneho ministerstwa, 
předstaji znamku, za kotrejež wudaće 
bě so wosebje Marja Michałkowa 
angažowała, a přepoda předsydźe 
Domowiny Dawidej Statnikej prěni 
eksemplar. Mjez druhim H. Koschyk 
praji: „Wenn wir uns die Aktivitä-
ten der Sorben genauer anschauen, 
stellen wir sehr schnell fest, dass 
wir es mit einer modernen, lebendi-
gen Gemeinschaft zu tun haben, die 
es versteht, selbstbewusst ihr eigen-
ständiges Leben und Bewusstsein zu 
bewahren … Das Bundesfinanzmi-
nisterium unterstützt und würdigt das 
Engagement der Domowina und der 
Menschen, die sich täglich um den 
Erhalt der sorbischen/wendischen 
Kultur und Sprache bemühen, mit 
einer Briefmarke. Eine Briefmarke 
stellt nicht nur den Gegenwert für 
bezahltes Porto dar. Sie ist Kultur-
trägerin und Botschafterin unseres 
Landes, unserer Kultur, und ich sage 
auch: unserer Demokratie. Das Mo-

Na prezentaciji listoweje znamki „100 lět Domowina” dnja 18. septembra w Budyskim 
Serbskim muzeju (prědku wotl.): zapósłanc Sakskeho krajneho sejma Stefan Brangs 
(SPD), Thomas Früh, nawoda wotrjada wuměłstwo w Sakskim ministerstwje za wědomosć 
a wuměłstwo, zapósłanc Sakskeho krajneho sejma Marko Šiman (CDU), předsyda Domo-
winy Dawid Statnik, zapósłancaj Zwjazkoweho sejma Marja Michałkowa a Klaus Peter 
Brähmig (wobaj CDU), zastupowacy krajny rada wokrjesa Budyšina dr. Wolfram Leu-
nert a Budyski měšćanosta Michael Böhmer fota: Jurij Helgest

tiv der Briefmarke greift dabei mit 
der Vogelhochzeit einen typischen 
sorbischen Brauch auf, der bis heute 
gern gepflegt wird. Das Motiv zeigt 
die Protagonisten Braut und Bräuti-
gam in einem fröhlichen, farbenfro-
hen Bild, in sorbischen Trachten vor 
den sorbischen Farben blau, rot und 
weiß. Der begleitende Schriftzug ist 
dabei in Sorbisch und Deutsch ange-
legt. Besser kann man doch für die 
sorbische Sache und das gute Mitein-
ander in Deutschland kaum werben.“ 
(skrótšene)

Hosćo dóstachu mapu z nowej znam
ku a tekstom wo Domowinje z pje-
ra dr. Pětša Šurmana, historikarja w 
Serbskim instituće. Dalši wědomostnik 
Serbskeho instituta, dr. Ludwig Ela, 
přednošowaše wo wuwiću Domowiny 
a jednym z jeje hłownych zaměrow, 

Marja Michałkowa, předsyda Domowiny Da-
wid Statnik, Christian Ehmke ze Zwjazkowe-
ho ministerstwa za financy a Hartmut Koschyk 
(MdB), parlamentariski statny sekretar w 
Zwjazkowym ministerstwje za financy (wotl.)

Markus Šěrak, Borbora Zyndźic, grafikar-
ka Kitty Kahane a H. Koschyk

zdźerženju a hajenju serbskeje rěče.
Mjez druhim L. Ela praji: „Die Tat-
sache, dass es neben der Domowina 
keine andere sorbische Vereinigung 
gibt, die auch nur eine annähernd 
vergleichbare Zahl von Anhängern 
mobilisieren und auf eine vergleich-
bare Breite und Intensität von Akti-
vitäten verweisen kann, verpflichtet 
sie geradezu, auch nach 100 Jahren 
weiterhin als energische Vertreterin 
sorbischer Interessen zu agieren.“ 
Ela wuzběhny, zo je připóznaća 
hódne, zo so po wosebitej listowej 
znamce składnostnje 50. róčnicy 
BonnKopenhagenskich dojednan-
jow w l. 2005 znowa mjeńšinowemu 
podawkej wěnowana listowa znam-
ka wuda. Zdobom wupraji kritiku: 
„Viele Sorben erleben es zu häufig 
und empfinden es als despektierlich, 
wenn ihre Belange klischeehaft auf 
Brauchtum und Trachten reduziert 
werden und nicht bedacht wird, dass 
Minderheitenschutz und Minderhei-
tenförderung für sie wichtige politi-
sche Anliegen sind. Anstelle der Dar-
stellung eines Vogelhochzeitspaars 
auf dem Sonderpostwertzeichen, das 
mit der Domowina und deren Jubilä-
um eigentlich nichts zu tun hat, wäre 
wohl eine weniger folkloristisch an-
mutende und mehr dem historischen 
Ereignis angemessene Illustration 
wünschenswert gewesen.“ 

100. jubilej Domowiny na dnju Bramborskeje w Lubnjowje

Zjawne spominanje župy Wojerecy na załoženje Domowiny

13. Źeń Bramborskeje jo se lětosa 
wu gó tował 1. a 2. septembra w Bło
śańskem měsće Lubnjow w serbskem 
sedleńskem rumje. Ku tej góźbje su 
měli teke dwójodnjowny Serbski 
swěźeń, kótaryž su stajili pód znamje 
100. jubileja Domowiny. Domowina
župa Dolna Łužyca jo zestajiła gro
maźe z Domowina  Zwězk Łužy
skich Serbow pisany program, což 
stej serbski pěsnikaŕ Bernd Pittku-
nings a Michael Apel w serbskej a 
nimskej rěcy moderěrowałej. Na njom 

„Pod Kulowom we holi najrjeńši wrjós 
tam mam“ – pod tutym hesłom přeprosy 
župa „Handrij Zejler“ Wojerecy dnja 
12. oktobra na zjawne spominanje na 
100. róčnicu załoženja Domowiny. Sy
ła hosći, mjez nimi Wojerowski wyši 
měšćanosta Stefan Skora, předsyda Do-
mowiny Dawid Statnik a dalši čłonojo 
zwjazkoweho předsydstwa, Domowi
njenjo Wojerowskeje župy kaž tež 
pólscy hosćo, slědowaše přeprošenju 
na žurlu nalutowarnje w bliskosći 
załoženskeho doma. 

Županka Brigita Šramina praji mjez 
druhim: „Stejimy tu na historiskim 
městnje a wěmy, zo su Serbja w tu na
stawacym byrgarskim srjedźišću lubje 
witani. Z połnym prawom směm rjec, 
zo smy my Serbja, naša rěč a kultura 
w měsće a regionje w jasnych barbach 
módročerwjeneběłe wobohaćenje. 
Wo tym swědča dwurěčne kubłanje, 
zajimy za rěčne kursy a wulki anga
žement kulturnych ćělesow – chórow, 
rejowanskich a drastowych skupinow, 
priwatnych wosobow, wuměłcow a w 
komunach skutkowacych. Sym pře

su gósćam pokazali serbske tradicije 
a serbsku kulturu. Moderatora stej 
mógałej pśiglědowarjam teke wjele 
zajmnych wěcow wó Serbach a wó 
Domowinje k wěsći daś. Wustupili na 
swěźenju su za wětšy part cłonkojske 
towaristwa župy Dolna Łužyca, mjazy 
drugim rejowańska kupka Barbuk a 
rejowański ansambl „Pśijaśelstwo“. 
Nimskoserbski chor Žylow jo zanjasł 
rědne ludowe štucki a Serbski lu-
dowy ansambl jo wobogaśił swěźeń 
ako wjerašk njeźelskego programa. 

swědčena, zo je najlěpši dar jubilarce  
naš wšědny skutk.“ Tež Stefan Skora 
hódnoćeše skutkowanje Domowiny 
jako wobohaćenje žiwjenja w měsće.
Krasny kulturny program mode rěro
waše Gabriela Linakowa. W nim 
skutkowachu sobu: Serbska rejowan
ska skupina Ćisk, chór Židźino, Serb
ska rejowanska a drastowa skupina 
Brětnja, Serbske drastowe towarstwo 
Židźino kaž tež Marta (dudy) a Han-
ka (pišćałka a husle) Zahrodnikec z 
Ćiska.

Domowinje pśisłušajuce towaristwa 
su se gósćam prezentěrowali, ako 
na pśikład Drastwine towaristwo 
„Rubiško“ z Lubnjowa abo tradici
skej a drastwinej towaristwje z No-
weje Niwy a Žylowka. Mimo togo su 
se mógali luźe hyšći woglědaś mo-
dowu pśeglědku, źož su se pśedstajili 
drastwy, pla kótarychž jo designerka 
kombiněrowała motiwy serbskich lu-
dowych drastwow z modernymi ele-
mentami.  
  Marcus Kóńcaŕ

Referent Sakskeje krajneje centrale 
za politiske kubłanje Stefan Zinnow 
přepoda předsydźe a jednaćelej Do-
mowiny, Dawidej Statnikej a Bjarnatej 
Cyžej, při tutej składnosći myto „Poli-
tiske městno“ za załoženski dom Do-
mowiny. We wopodstatnjenju pokaza so 
na wuznam załoženskeho doma Domo-
winy. Dale tam rěka: „Demokratija trje-
ba politiske wobdźělenje. Z projektom 
Politiske městna chce krajna centrala 
na wuznam politiskeho wobdźělenja 
pokazać a k tomu přeprosyć.“
  fota: Měrćin Kašpor, 
  Jurij Helgest (1)

Swjedźenske zarjadowanje k 100. jubilejej

Ze swjedźenskim zarjadowanjom dnja 
13. oktobra 2012 we Wojerowskej 
Łužiskej hali so jubilejne lěto 100. 
róčnicy załoženja Domowiny zakónči.  
Přeprošenju předsydy Dawida Statnika 
slědowaše něhdźe 800 hosći zbliska a 
zdaloka. Mjez nimi běchu ministerskaj 
prezidentaj Sakskeje a Braniborske-
je, Stanisław Tilich a Matthias Plat
zeck, zamołwity za narodne mjeńšiny 
w Zwjazkowym ministerstwje nutř
kowneho a zapósłanc Zwjazkoweho 
sejma dr. Christoph Bergner, zapósłanča 
Zwjazkoweho sejma Marja Michałkowa 
a FUENprezident Hans Heinrich 
Hansen, dalši zapósłancy, zastupjerjo 
serbskeho zjawneho žiwjenja a wězo 
čłonojo Domowiny a jeje organow.
Po witanju Dawida Statnika a postrow-
nych słowach měješe něhdyši dołholětny 
předsyda Domowiny, Jan Nuk, swje
dźensku narěč. Ryso waše stawizny, 
na dźije a wojowanja Domowiny wo 
prawa serbskeho luda. Jan Nuk skónči 
swoju narěč ze słowami: „Domowina 
jako třěšna organizacija a politiska za
stupjerka zajimow Serbow budź nam tež 
w přichodźe ze spušćomnej towaršku, 
zo bychmy sej zachowali tudy na zemi 
kusk njebjes.“

Slědowaše program Serbskeho ludo-
weho ansambla a lajskich wuměłcow z 
Hornjeje a Delnjeje Łužicy kaž tež ze 
Slepjanskich kónčin z něhdźe 400 so-
buskutkowacymi (režija: Hauke Tesch, 
tekst: JěwaMarja Čornakec, Hauke 
Tesch).
Zarjad Domowiny přihotuje dokumen-
taciju swjedźenskeho zarjadowanja, w 
kotrejž budu narěče wozjewjene.

fota: Jurij Helgest, Měrćin Kašpor (2)

 Domowina spěchuje so wot Załožby za serbski lud.

19.01.2013, 9 hodź.

25.01.2013, 18 hodź.

26./27.01.2013

17.02.2013

23./24.02.2013

23.03.2013, 9 hodź. 

24.-26.05.2013

08.06.2013

22./23.06.2013

11.-14.07.2013  www.folklorefestival-lausitz.de

07.09.2013

21.09.2013

Dźěłowa zhromadźizna Budyskeje 
župy „Jan Arnošt Smoler“ 
w Budyšinje

Hłowa zhromadźizna župy Delnja 
Łužica  w Janšojcach

Rjemjeslniske wiki w Choćebuzu z 
wobdźělenjom Zwjazka serbskich 
rjemjeslnikow a předewzaćelow

„Swójbna schadźowanka 2013“ – 
swójbne popołdnjo Rěčneho centru-
ma WITAJ a Kamjenskeje župy w 
Chrósćicach 

22. wiki serbskich jutrownych jejkow 
w Budyskim Serbskim domje – zarja-
dowar: Spěchowanski kruh za serbsku 
ludowu kulturu z. t. 

16. hłowna (wólbna) zhromadźizna 
Domowiny w hotelu „K hwězdźe“ 
we Wjerbnje

„Słowjanski srjedźowěkowski 
swjedźeń“ w Dešnje; wotewrjenje 
wjesneho dźěla „Stary lud“ za cyrkwju

16. dźeń wotbagrowanych serbskich 
wsow za Liškow 

Serbski ewangelski cyrkwinski dźeń 
w Delnim Wujězdźe (Serbske ewan-
gelske towarstwo z. t.)

X. mjezynarodny folklorny festiwal 
„Łužica 2013“ w Budyšinje, Hochozy 
a Chrósćicach

30lětne wobstaće Domizniskeho 
muzeja Dešno

Superkokot w Dešnje

Źětowa zgromaźina župy Župy „Jan 
Arnošt Smoler“ Budyšyn w Budyšynje

Głowna zgromaźina Domowiny – Župa 
Dolna Łužyca z. t. w Janšojcach

Rucnikarske wiki w Chóśebuzu z 
wobźělenim cłonkow Zwězka serbskich 
rucnikarjow a pśedewześarjow

„Familijowa schadowanka 2013“ – 
familijowe wótpołdnjo Rěcnego cen-
truma WITAJ a Župy „Michał Hórnik” 
Kamjeńc w Chrósćicach

22. serbske jatšowne wiki w Serbskem 
domje w Budyšynje – zarědowaŕ: 
Spěchowański krejz za serbsku ludowu 
kulturu z. t. 

16. głowna zgromaźina Domowiny 
we Wjerbnje w hotelu „Ku gwězdźe“

„Słowjański swěźeń w srjejźowěku“ 
w Dešnje; wótwórjenje wejsnego źěla 
„Stary lud“ slězy cerkwje

16. Źeń wótbagrowanych serbskich 
jsow za Liškow 

Serbski ewangelski cerkwinski źeń w 
Dolnem Wujězdźe

X. mjazynarodny folklorny festiwal  
„Łužyca 2013“ w Budyšynje, Hochozy 
a Chrósćicach

30lětne wobstaśe Domowniskego 
muzeuma Dešno

Superkokot w Dešnje

Arbeitsversammlung des Domowina
Regionalverbandes Bautzen 
in Bautzen

Hauptversammlung des Domowina
Regionalverbandes Niederlausitz e. V. 
in Jänschwalde

Handwerkermesse in Cottbus unter 
Beteiligung von Mitgliedern des Bundes 
sorbischer Handwerker und Unternehmer

Familiennachmittag des WITAJSprach-
zentrums und des DomowinaRegional-
verbandes Kamenz in Crostwitz

22. sorbischer Ostereiermarkt im Haus 
der Sorben in Bautzen

16. Wahl- und Hauptversammlung 
der Domowina in Werben, Hotel 
„Zum Stern“

„Slawisches Mittelalterfest“ in Dissen

16. Gedenktag für abgebaggerte sorbi-
sche Dörfer – gewidmet Groß Lieskow

Sorbischer evangelischer Kirchentag in 
Uhyst/Spree

X. internationales Folklorefestival 
„Lausitz 2013“ in Bautzen, Drachhau-
sen und Crostwitz

30jähriges Bestehen des Heimatmuse-
ums Dissen

Superkokot in Dissen

PODAWKI A POKAZKI

Protyka zarjadowanjow 2013 (wuběr, staw: 27.11.2012)


